
   Савнă ен, Чăваш Ен!

   Альбина Юрату | Сăвă

   Мĕн тери эс чипер, Чăваш Енĕм,

Улмуççи çеçкисем çурăлсан.

Тĕнчере эс пĕрре, савнă ен, тăван ен

Пурăнассăм килет эс пуртан.



Мухтанатăп санпа, Чăваш Енĕм,

Юрататăп сана чĕререн.

Пил парса ыр сунсам, пуян ен,анне ен

Йышăнсам салама, атте ен.



Эс ĕçчен те патвар, Чăваш Енĕм,

Сан куллу — уçлăхри çут шевле.

Сăнупа çуталап хаклă ен, тăван ен,

Ырлăх-сывлăх, телей эс пилле!

  